Fiqhi Istelaahaat

1.} Ehtiyaat: Woh tareeqa ay amal jis say “amal” kay mutaabiq waaqe honay ka yaqeen haasil ho jaaye.

2.} Ehtiyaat e Laazim: Ehtiyaat e wajib. 

3.} Ehtiyaat e Mustahab: Fatway kay alaawa ehtiyaat hai, is liye us ka lihaaz zaruri nahi hota.

4.} Ehtiyaat e Wajib: Woh hukum jo ehtiyaat kay mutaabiq ho aur faqih nay us kay saath fatwa na diya ho. Aisay masa’el may muqallid us mujhtahid ki taqleed kar sakta hai jo aalim kay baad ilm may sab say ziyaada ho.

5.} Ahwat: Ehtiyaat kay mutaabiq.

6.} Ishkaal hai: Is amal ki wajah say sharayi taqleef saaqit na hogi. Isay anjaam na dena chahiye. Is masa’lay may kisi dusray mujhtahid ki taraf ruju kiya jaa sakta hai bashartay kay us kay saath fatwa na ho.

7.} Azhar: Ziyaada zaahir. Yeh mujhtahid ka fatwa hai.

8.} Jaahil e Qaasir: Masa’le say naa waqif aisa shakhs jo kisi door maqaam par rehnay ki wajah say hukmay masa’lay tak rasaayi haasil karnay say qaasir ho.

9.} Jaahil e Muqassir: Woh naa wafiq shakhs jis kay liye masa’el ka seekhna mumkin raha ho lekin us nay kotaahi ki ho aur jaan boojh kar masa’el maalum na kiye ho.

10.} Zimmi Kaafir: Yahudi, Isaayi aur Majoosi, jo Islami mumlikat may rehtay ho aur Islam kay ijtemaayi qawaaneen ki paabandi ka waadaa karnay ki wajah say Islaami hukumat in ki jaan, maal aur aabroo ki hifaazat karay.

11.} Rijaa e Matlubiyat: Kisi amal ko matlubay parwardigaar honay ki ummeed may anjaam dena.

12.} Zaahir yeh hai: Fatwa yeh hai [siwaayi iskay kay ibaarat may is kay barkhilaaf koyi ishara moujood ho.] 

13.} Quwwat say khaali nahi: Fatwa yeh hai [ siwaayi is kay, kay ibaarat may is kay barkhilaaf koyi ishara moujood ho.]

14.} Adaalat: Woh ma’nawi kaifiyat jo taqwa ki wajah say insaan may paida hoti hai aur jiski wajah say wo waajibaat ko anjaam deta hai aur muharrimaat ko tark karta hai.

15.} Mehram: wo qareebi rishtedaar jin say kabhi nikaah nahi kiya jaa sakta.

16.} Muhrim: Jo shakhs hajj ya umray kay ehraam may ho.

17.} Musallemaat e Deen: Wo zaruri umoor jo deen e islam kay juz hai  aur jinhay saaray musalmaan deen ka laazmi juz maantay hai jaisay namaz, rozay ka  wajib hona. In umoor ko ‘zaruriyaat e deen’ aur ‘qatiyaat e deen’ bhi kehtay hai kyu kay yeh wo umoor hai jinhe tasleem karna daaera e Islam kay andar rehnay kay liye  zaruri hai.

18.} Wajib e Takheeri: Jab wujoob do cheezo may may kisi ek say mutaaliq ho to in may say har ek ko waajib e takhiri kehtay hai jaisay rozay kay kaffaray may teen cheezo kay darmiyaan ikhtiyaar hota hai

i. Ghulaam aazaad karna

ii. Saath[60] rozay rakhna.

iii. Saath[60] faqeero ko khan khilaana.

19.} Wajib e Ayni: Wo wajib jo har shakhs par khud wajib ho jaisay namaz, roza.

20.} Wajib e Kifaayi: Aisa wajib jisay agar kuch log anjaam day to baaqi logo say saaqit ho jaaye jaisay ghusl e mayyat sab par wajib hai lekin agar kuch log isay anjaam de day to baaqi logo say saaqit ho jaayega.

21.} Wali: Sarparast masalan baap, dada, shouhar ya haakim e sharaa’  

